
L-Erbgħa, 24 ta’ Frar 2021

Il-Kumitat Permanenti għall-Konsiderazzjoni ta’ Abbozzi ta’ Liġi Aġġunt iltaqa’ fil-Parlament fis-2.31 p.m.

L-Onor. Anthony Agius Decelis, President tal-Kumitat, ippresieda.


PREŻENTI

L-Onor. Clayton Bartolo, l-Onor. Deo Debattista u l-Onor. Edwin Vassallo.


TALBA

Il-President tal-Kumitat qal it-talba. 


MINUTI

Il-Minuti tal-Laqgħa Nru 41 li saret fit-23 ta’ Frar 2021 ġew ikkonfermati.


ABBOZZ TA’ LIĠI LI JEMENDA L-ATT DWAR IL-ĦADDIEMA D-DEHEB U L-ĦADDIEMA L-FIDDA (ARĠENTIERA) U DIVERSI LIĠIJIET OĦRA – ABBOZZ NRU 185


Skont riżoluzzjoni fis-Seduta Nru 428 tat-Tlieta, 16 ta’ Frar 2021, il-Kumitat iltaqa’ biex jikkonsidra dan l-Abbozz ta’ Liġi.


Bil-permess tal-Kumitat is-Sa Helga Pizzuto (CEO, MCCAA) u Dr Ezekiel Psaila (Avukat, MCCAA) ġew mistiedna biex jintervjenu.

KLAWSOLI 2, 3, 4, 5, 6, 7, 8, 9, 10, 11, 12 u 13 għaddew nem. con. u kienu ordnati jsiru parti mill-Abbozz ta’ Liġi.


KLAWSOLA 1

Is-Segretarju Parlamentari għall-Protezzjoni tal-Konsumatur u l-Infada Pubblika, l-Onor. Deo Debattista, ressaq din l-emenda verbali:

Klawsola 1

Fi klawsola 1 minflok il-kliem “l-Att tal-2020 li jemenda l-Att dwar il-Ħaddiema d-Deheb u l-Ħaddiema l-Fidda (Arġentiera)” għandhom jidħlu l-kliem “l-Att tal-2021 li jemenda l-Att dwar il-Ħaddiema d-Deheb u l-Ħaddiema l-Fidda (Arġentiera)”.

Clause 1

In clause 1 for the words “Goldsmiths and Silversmiths Act and various other Laws (Amendment) Act, 2020”  there shall be substituted the words “Goldsmiths and Silversmiths Act and various other Laws (Amendment) Act, 2021”.


L-emenda verbali għaddiet nem. con. 


KLAWSOLA 1, kif emendata, għaddiet nem. con. u kienet ordnata ssir parti mill-Abbozz ta’ Liġi.


IT-TITOLU għadda nem. con. u kien ordnat isir parti mill-Abbozz ta’ Liġi.


Fuq mozzjoni tas-Segretarju Parlamentari għall-Protezzjoni tal-Konsumatur u l-Infada Pubblika l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.


Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Att dwar il-Ħaddiema d-Deheb u l-Ħaddiema l-Fidda (Arġentiera), Kap. 46, l-Att dwar l-Awtorità ta’ Malta għall-Kompetizzjoni u għall-Affarijiet tal-Konsumatur, Kap. 510 u liġijiet oħra biex jassenjaw ir-responsabilità relattiva lill-istess Awtorità u biex jipprovdi għal ħwejjeġ anċillari jew konsegwenzjali għal dan” għadda mill-Kumitat b’emenda.







Fis-2.52 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna.

